
Pendahuluan

Pembangunan inklusif dan mampan terus menjadi prinsip perancangan sosioekonomi di
Malaysia untuk meningkatkan kesejahteraan rakyat. Dalam tempoh kajian semula Rancangan
Malaysia Kedua Belas, 2021-2022 (RMKe-12) usaha dalam menangani kemiskinan daripada
perspektif pelbagai dimensi, ketidaksamarataan dan kos sara hidup telah dipergiat bagi
menggalakkan penyertaan ekonomi yang saksama. Usaha ini bertujuan untuk meningkatkan
pendapatan dan taraf hidup golongan miskin, B40!, M402, Bumiputera, Orang Asli dan
kumpulan sasar khusus dalam membangunkan masyarakat inklusif. Namun begitu, kesan
buruk daripada pandemik COVID-19 dan polikrisis®, termasuk konflik geopolitik dan
perubahan iklim telah menjadikan isi rumah lebih mudah terjejas dan seterusnya menjadi
sebahagian daripada faktor yang menghalang kemajuan dalam mencapai pembangunan
inklusif dan mampan.

Melangkah ke hadapan, usaha akan dipergiat untuk membangunkan masyarakat inklusif
dan lebih berdaya tahan. Strategi akan terus ditumpukan kepada menangani kemiskinan
dan ketidaksamarataan daripada perspektif pelbagai dimensi, meningkatkan pendapatan
dan kesejahteraan golongan miskin, isi rumah mudah terjejas, M40, Bumiputera, Orang
Asli dan kumpulan sasar khusus. Di samping itu, dasar dan penyampaian perkhidmatan
akan diperkukuh. Pelaksanaan langkah ini berpegang kepada prinsip inklusif iaitu tiada
sesiapa yang tertinggal selaras dengan ‘Ekonomi MADANI: Memperkasa Rakyat’ dan
Agenda 2030 untuk Pembangunan Mampan (Agenda 2030).

1 Kumpulan isi rumah berpendapatan 40% terendah. Pendapatan bulanan B40 pada peringkat nasional adalah di bawah RM5,250, berdasarkan Survei Pendapatan dan
Perbelanjaan Isi Rumah 2022 (HIES 2022).

2 Kumpulan isi rumah berpendapatan 40% pertengahan. Pendapatan bulanan M40 pada peringkat nasional adalah antara RM5,250 dan RM11,820 (HIES 2022).

8 Satu kelompok risiko global yang saling berkait dengan kesan berganda, yang impak keseluruhannya melebihi jumlah impak bagi setiap risiko (World Economic Forum, 2023).

Prestasi, 2021-2022

Sebanyak 18 sasaran telah ditetapkan dalam tempoh RMKe-12 bagi menangani kemiskinan dan membangunkan masyarakat inklusif. Daripada sasaran ini,
15 mengikut jadual, manakala baki tiga masih ketinggalan dalam tempoh kajian semula. Prestasi sasaran ini adalah seperti ditunjukkan dalam Paparan 6-1.

Paparan 6-1
Pencapaian Sasaran Terpilih

Menangani Kemiskinan dan Mengurangkan Ketidaksamarataan

Mencapai Kesaksamaan Outcome bagi Bumiputera

Pencapaian mengikut Bidang Keutamaan

Memperkasakan B40

Bidang Keutamaan A: Menangani Kemiskinan daripada Perspektif Pelbagai Dimensi dan

Mempertingkatkan dan Mempelbagai °
Sumber Pendapatan

Menggalakkan Pendekatan Keseluruhan °
Negara dalam Menangani Kemiskinan

1,734 peserta di kawasan bandar menjalani program keusahawanan di bawah Program
Pemerkasaan Ekonomi Komuniti Bandar

1,352 peserta di kawasan luar bandar menerima manfaat di bawah Program Peningkatan
Pendapatan

3,246 peserta menghadiri Program Latihan & Keusahawanan

3,700 peserta menghadiri Kursus Keusahawanan Digital

3,652 usahawan menerima bantuan daripada Program Pembangunan Perniagaan Usahawan
Mikro

100,100 peserta menerima pembiayaan berjumlah RM1.65 bilion daripada Program
Pembiayaan TEKUN

Bantuan tunai

o Bantuan Prihatin Rakyat - 8.5 juta penerima, RMé6.5 bilion disalurkan pada tahun 2021
Bantuan Prihatin Nasional 2.0 - 11 juta penerima, RM7 bilion disalurkan pada tahun 2021
Bantuan Khas COVID-19 - 11 juta penerima, RM4.6 bilion disalurkan pada tahun 2021
Bantuan Keluarga Malaysia - 8.7 juta penerima, RM7.8 bilion disalurkan pada tahun 2022
Bantuan di bawah Jabatan Kebajikan Masyarakat (JKM) - 519,000 penerima, RM2.4 bilion
disalurkan pada tahun 2021 dan 530,000 penerima, RM2.4 bilion disalurkan pada tahun
2022

O O O O

Program Pembasmian Miskin Tegar (BMT)

o 1,656 penerima

o 103 peserta melaporkan peningkatan pendapatan selepas empat bulan menyertai program
Program Usahawan Sosial Hebat

o 6,074 penerima manfaat terlibat dalam 30 perusahaan sosial (SE)

Strategi A2: Menambah Baik Akses kepada Perkhidmatan Penting

Menambah Baik Penyediaan Pendidikan °
dan Latihan Kemahiran yang Berkualiti

Menambah Baik Perkhidmatan Penjagaan °
Kesihatan °
°
[ ]
[ ]

Biasiswa Kecil Persekutuan

o 124,848 murid, RM104.2 juta disalurkan pada tahun 2021

o 179,563 murid, RM142.7 juta disalurkan pada tahun 2022

4,031 pelajar daripada keluarga B40 menerima manfaat di bawah Program Bantuan untuk
Pendidikan (BUDI) Maktab Rendah Sains MARA (MRSM)

60.2% daripada pengambilan MRSM ditawarkan kepada pelajar daripada isi rumah B40 pada
tahun 2022

16,594 murid daripada isi rumah B40 ditempatkan di 70 sekolah berasrama penuh (SBP) atau
36.6% daripada jumlah murid

RM4.6 bilion pinjaman baharu diluluskan untuk 162,463 pelajar oleh Perbadanan Tabung
Pendidikan Tinggi Nasional

56,900 pelajar daripada keluarga B40 menerima pinjaman pendidikan daripada Majlis Amanah
Rakyat (MARA)

35,320 pelatih daripada isi rumah B40 menerima biasiswa bagi menjalani latihan di institusi
pendidikan dan latihan teknikal dan vokasional (TVET) di bawah Kementerian Kemajuan Desa
dan Wilayah

10 klinik kesihatan siap dibina dan 271 klinik pelbagai jenis dinaik taraf pada tahun 2021

Tujuh klinik kesihatan dan tiga klinik pergigian dibina dan 379 klinik pelbagai jenis dinaik taraf
pada tahun 2022

4,895 program jangkauan kesihatan dilaksanakan di kawasan kurang mendapat liputan
perkhidmatan pada tahun 2021 dan 7,770 pada tahun 2022

268,887 ketua isi rumah (KIR) miskin tegar dan miskin yang berdaftar dalam sistem eKasih
mendapat perlindungan Skim Insurans Kesejahteraan Rakyat

101,673 peserta menjalani saringan kesihatan di bawah Skim Peduli Kesihatan untuk Kumpulan
B40 (PeKa B40) pada tahun 2021 dan 275,560 peserta pada tahun 2022

Strategi A3: Meningkatkan Taraf Hidup

Menambah Baik Infrastruktur dan
Kemudahan Asas

Menambah Baik Keadaan Tempat Tinggal °

7,492 isi rumah menerima manfaat daripada Projek Rintis Pengurusan Sisa Pepejal

Projek Baik Pulih Rumah di Bandar

o 1,579 rumah dibaik pulih pada tahun 2021

0 2,044 rumah dibaik pulih pada tahun 2022

Projek Perumahan Rakyat Termiskin di kawasan luar bandar
o 23,270 rumah dibaik pulih

o 3,644 rumah dibina

108,373 unit Rumah Mampu Milik dibina

Meningkatkan Taraf Hidup Isi Rumah Cina e RM2.1 juta pinjaman disalurkan kepada 36 usahawan di bawah Skim Pinjaman Khas Penduduk
Berpendapatan Rendah Kampung Baru Cina (PKBC)
e 761 rumah bagi isi rumah B40 dibaik pulih di bawah Program Bantuan Baik Pulih Rumah
Kampung Baru
e 787 projek kemudahan awam di Kampung Baru disiapkan
Meningkatkan Taraf Hidup Isi Rumah India e 164,059 individu menerima manfaat daripada 72 program pembangunan modal insan
Berpendapatan Rendah e 3,468 usahawan menerima RM72.2 juta daripada Skim Pinjaman Usahawan Masyarakat India
di bawah TEKUN

Strategi A4: Memperkukuh Mekanisme Penyampaian Perkhidmatan

Menambah Baik Sistem Penyampaian e Unit Kemiskinan pada peringkat Persekutuan, negeri dan pihak berkuasa tempatan ditubuhkan
Perkhidmatan e Data bantuan sosial merangkumi 167 program dan 13.7 juta profil disatukan dalam Pangkalan
Data Perlindungan Sosial (PDPS)

Menambah Baik Kaedah Pengukuran e Kajian untuk menambah baik Indeks Kemiskinan Pelbagai Dimensi (MPI) negara dimulakan
Kemiskinan dan Pelaksanaan Dasar pada tahun 2022
e Kajian untuk mengukur dan menangani ketidaksamarataan di Malaysia dimulakan pada tahun 2022
e Rangka kerja untuk menyemak kategori kumpulan pendapatan isi rumah disediakan pada tahun 2022

Strategi A5: Menangani Kos Sara Hidup

Mengawal Tekanan Harga e RM11.1 bilion dibelanjakan untuk subsidi petrol, diesel dan LPG pada tahun 2021 dan RM50.8

bilion pada tahun 2022

RM1.8 bilion dibelanjakan untuk subsidi harga ayam dan telur

RM9.8 bilion dibelanjakan untuk subsidi elektrik

RM4.6 bilion dibelanjakan untuk subsidi minyak masak

Kawalan harga untuk barangan terpilih semasa musim perayaan

RM400 juta dibelanjakan untuk Program Community Drumming

5.7 juta pengguna menerima manfaat daripada program jualan murah pada tahun 2022

1.65 juta bilangan pemeriksaan penguatkuasaan harga dilaksanakan sehingga akhir tahun 2022

1,910 kes melibatkan penyalahgunaan barang bersubsidi dan kawalan harga dengan nilai

RM26.1 juta direkod

Pelan Strategik Jaringan Pendidikan Kewangan (FEN) berkenaan literasi kewangan dirangka

pada tahun 2021

e 273,274 pembeli rumah kali pertama menggunakan Rumahku, modul pembiayaan perumahan
dalam talian untuk membuat keputusan berasaskan maklumat sehingga tahun 2022

Memperkukuh Perlindungan Sosial untuk e Kajian untuk memperkukuh dasar perlindungan sosial bermula pada tahun 2022
Semua e Skim Keselamatan Sosial Suri Rumah diperkenalkan pada tahun 2022

e, Bidang Keutamaan B: Memberi Sokongan kepada M40

Strategi B1: Melonjakkan Pendapatan M40

Menggalakkan Penyertaan M40 dalam e 1% pengurangan kadar cukai bagi banjaran pendapatan bercukai antara RM50,000 hingga
Aktiviti Penjanaan Pendapatan RM70,000 bermula tahun 2021
® Pelepasan cukai pendapatan
o Perluasan skop merangkumi yuran kursus yang diluluskan bagi tujuan peningkatan
kemahiran dan kendiri terhad sehingga RM1,000
o Had bagi yuran kursus peningkatan kemahiran dan kemahiran kendiri dinaikkan daripada
RM1,000 kepada RM2,000 pada tahun 2022

Strategi B2: Meningkatkan Akses kepada Pendidikan yang Berkualiti dan Mampu Bayar

Menyediakan Insentif Pengasuhan dan e Lanjutan pelepasan cukai pendapatan
Pendidikan Awal Kanak-Kanak dan o Sehingga RM3,000 untuk yuran yang dibayar kepada taman asuhan kanak-kanak (TASKA)
Pembiayaan untuk Pengajian Tinggi dan taman didikan kanak-kanak yang diluluskan pada tahun 2022
o Sehingga RM8,000 untuk simpanan tahunan bersih dalam Skim Simpanan Pendidikan
Nasional

Strategi B3: Menggalakkan Perlindungan Kesihatan dan Pekerjaan

Menggalakkan Insurans Kesihatan dan e RM500 tambahan pelepasan cukai gaya hidup berkaitan aktiviti sukan pada tahun 2022

Pekerjaan e Sehingga RM7,000 perluasan pelepasan cukai pendapatan untuk pencarum Kumpulan Wang
Simpanan Pekerja (KWSP) mulai tahun taksiran 2022 bagi meliputi pencarum sukarela daripada
sektor swasta dan penjawat awam di bawah skim pencen

Strategi B4: Meningkatkan Pemilikan Rumah oleh M40

Memudah Cara Pemilikan Rumah Mampu e Had nilai hartanah bagi pembelian kediaman pertama yang mendapat pengecualian penuh

Milik duti setem ke atas surat cara pindah milik dan perjanjian pinjaman ke atas pembelian hartanah
dinaikkan sehingga RM500,000 bagi perjanjian jual beli yang disempurnakan sehingga tahun
2025

e Inisiatif Pembiayaan Perumahan Malaysia
0 48,449 pembeli rumah kali pertama menerima manfaat di bawah Skim Rumah Pertamaku
melibatkan pembiayaan berjumlah RM12 bilion
o 6,726 pembeli rumah kali pertama tanpa pendapatan tetap menerima manfaat di bawah
Skim Jaminan Kredit Perumahan dengan pembiayaan berjumlah RM1.3 bilion
e 16,334 unit rumah mampu milik bagi M40 dibina di bawah PR1MA, Residensi Wilayah dan
Kediaman SPNB

Bidang Keutamaan C: Mencapai Kesaksamaan Outcome bagi Bumiputera

Strategi C1: Menambah Baik Tadbir Urus

Menambah Baik Tadbir Urus Institusi dan e Unit Pemerkasaan Agenda Bumiputera (UPAB) ditubuhkan di semua kementerian pada tahun
Agensi Mandat Bumiputera 2022
e Kajian Impak Agensi-Agensi Bermandat Bumiputera siap pada tahun 2022

Memperkukuh Ketelusan Pemilikan e Akta Syarikat 2016 dan Akta Perkongsian Liabiliti Terhad 2012 berkaitan pengisytiharan
pemunya benefisial disemak semula

Strategi C2: Memperkukuh Pendidikan dan Memperkasakan Modal Insan

Meningkatkan Penyertaan Bumiputera e 20,901 peserta menyertai program Peneraju Tunas, Peneraju Skil dan Peneraju Profesional di
dalam Program Profesional Bertauliah bawah Yayasan Peneraju Pendidikan Bumiputera (YPPB)

Meningkatkan Kualiti Program Latihan e Kadar kebolehpasaran graduan TVET di bawah institusi MARA pada tahun 2022

Kemahiran o German-Malaysia Institute: 98%

o Universiti Kuala Lumpur: 97%
o Institut Kemahiran MARA: 93%

o Kolej Kemahiran Tinggi MARA: 91%
o GIATMARA: 81%

Meningkatkan Akses kepada Pendidikan e Dua MRSM baharu dengan kapasiti berjumlah 1,500 murid beroperasi pada tahun 2022

Strategi C3: Meningkatkan Penciptaan Kekayaan dan Daya Tahan Perniagaan Bumiputera

Mempertingkatkan Penyertaan Perusahaan ® RM294.6 juta pelaburan ekuiti oleh VentureTECH dalam 27 syarikat Bumiputera yang terlibat

Mikro, Kecil dan Sederhana (PMKS) dalam industri hijau, baru muncul dan bioteknologi sehingga akhir tahun 2022
Bumiputera dalam Sektor Ekonomi Strategik ® Perjanjian antara Agrobank dan Unit Peneraju Agenda Bumiputera (TERAJU) mengenai dana
Berimpak Tinggi dan Baru Muncul alam sekitar, sosial dan tadbir urus kepada PKS Bumiputera dimeterai pada tahun 2022

Memperkukuh Kemampuan dan Keupayaan @ 2,219 usahawan menerima manfaat daripada Program Pensijilan Usahawan MARA

Usahawan Bumiputera e Empat premis komersial baharu di bawah UDA Holdings dibina dengan kos RM19 juta
e 1,392 usahawan menerima manfaat daripada inisiatif di bawah UDA Holdings dengan kos
RM3.26 juta

e 9,539 syarikat dan 13,500 usahawan menerima manfaat daripada Program Premis Perniagaan
dan Program Pembiayaan Keusahawanan di bawah PUNB sehingga akhir tahun 2022
e Skim Rent-To-Own (RTO) di bawah PUNB diperkenalkan pada tahun 2022

Bidang Keutamaan D: Meningkatkan Pembangunan Masyarakat Orang Asli

Strategi D1: Memantapkan Pendidikan

Menambah baik Pendidikan Orang Asli

e Lapan buah sekolah dinaik taraf menjadi Sekolah Model Khas Komprehensif 9 (K9) pada tahun
2022

e 10,996 pelajar sekolah menengah menerima bantuan tunai di bawah Skim Bantuan Galakan
Pendidikan pada tahun 2022
1,446 pelajar peringkat tertiari menerima biasiswa
1,385 peserta menghadiri Program Masuk U

e 780 peserta memasuki institusi TVET

Strategi D2: Mempercepat Pembangunan Sosioekonomi Orang Asli

Merangka Pelan Pembangunan
Sosioekonomi yang Komprehensif untuk
Orang Asli

e Kajian mengenai pembangunan sosioekonomi Orang Asli dimulakan pada tahun 2022

Meningkatkan Pendapatan Orang Asli

e 450 isi rumah daripada 12 kampung Orang Asli terlibat dalam program pembasmian miskin
tegar

® 934 peserta menerima manfaat daripada Bantuan Input Pertanian

e 599 peserta menerima manfaat daripada Projek Ladang Masyarakat Orang Asli

® 104 usahawan menerima Geran Bantuan Usahawan berjumlah RM668,000

e 77 Orang Asli dilatih di bawah Program Latihan Keusahawanan

Memperluas Infrastruktur, Kemudahan
Asas dan Perkhidmatan untuk Orang Asli

® 56 kampung dihubungkan dengan jalan baharu

e 125 projek bekalan air bersih disiapkan

e 20 kampung menerima manfaat daripada projek bekalan elektrik
e 81 rumah baharu dibina dan 558 dibaik pulih

Menambah Baik Kepimpinan

e 375 peserta menerima manfaat daripada Program Literasi Fungsian Orang Asli

% Bidang Keutamaan E: Memperkasakan Kumpulan Sasar Khusus

Strategi E1: Meningkatkan Kesejahteraan Kanak-Kanak

Memperkukuh Tadbir Urus untuk e 3,113 TASKA didaftarkan sehingga akhir tahun 2022
Perkembangan dan Perlindungan Kanak- e 3,013 kanak-kanak menerima manfaat daripada subsidi TASKA
Kanak e 1,427 kanak-kanak menerima manfaat daripada 37 institusi berdaftar untuk kanak-kanak

sehingga akhir tahun 2022

Strategi E2: Membangunkan Belia yang Dinamik, Berdaya Tahan dan Berdaya Saing

Memperkukuh Pembangunan dan
Penyertaan Belia

83,269 peserta menyertai program kepimpinan dan kesukarelawanan
496,770 peserta menerima manfaat daripada program di bawah FEN
2,649,691 peserta menyertai program gaya hidup sihat dan aktif
13,047 peserta menyertai program keusahawanan

Strategi E3: Memperkasakan Wanita

Menggalakkan Kesaksamaan Gender e Penyertaan wanita dalam pengurusan tertinggi
o 38.2% dalam sektor awam
o 25.8% dalam sektor swasta
e 540,438 usahawan wanita menerima manfaat daripada pembiayaan berjumlah RM4.9 juta di
bawah Amanah Ikhtiar Malaysia, TEKUN Nasional dan MARA

Mempertingkatkan Perlindungan Undang- e Akta Antigangguan Seksual 2022 [ Akta 840 ] diwartakan pada tahun 2022
Undang e 131,048 wanita menerima manfaat daripada Klinik Literasi Undang-Undang

Strategi E4: Mempertingkatkan Kesejahteraan Warga Emas

Mempertingkatkan Penjagaan dan e 283 penjaga kepada warga emas memperoleh Sijil Kemahiran Malaysia
Sokongan kepada Warga Emas ® 245,415 warga emas menerima manfaat daripada program pembelajaran sepanjang hayat di
klinik kesihatan
e 53,241 warga emas menerima manfaat daripada program di Pusat Aktiviti Warga Emas
® 6,950 warga emas menerima manfaat daripada program Khidmat Bantu di Rumah

Memperkukuh Perlindungan Sosial e Bantuan Warga Emas
o 140,447 menerima manfaat bantuan tunai
o Jumlah ditingkatkan daripada RM350 kepada RM500 sebulan pada tahun 2022
® 6,924 peserta menerima manfaat daripada program intergenerasi sehingga akhir tahun 2022

Strategi E5: Memperkasakan Orang Kurang Upaya

Memastikan Keterangkuman Orang Kurang e 633,653 orang kurang upaya (OKU) didaftarkan sehingga akhir tahun 2022
Upaya e Pengecualian bagi fi lesen kenderaan bermotor milik OKU bermula tahun 2022
e Bantuan Penjagaan OKU Terlantar/ Pesakit Kronik Terlantar
0 26,904 penjaga menerima manfaat bantuan tunai
o Jumlah ditingkatkan daripada RM350 kepada RM500 sebulan

Strategi E6: Memperkukuh Institusi Keluarga

Membina Institusi Keluarga yang Kukuh e 176,940 peserta menerima manfaat daripada program berkaitan aspek kemahiran keibubapaan,
nilai kekeluargaan, pendidikan perkahwinan dan psikososial
® 716,140 individu menerima manfaat daripada program dan perkhidmatan reproduktif dan
kesihatan sosial, seperti saringan kesejahteraan, pap smear dan mamogram
e Akta Kerja (Pindaan) 2022 [ Akta A1651 ] merangkumi pindaan
o Cuti bersalin ditingkatkan daripada 60 kepada 98 hari
o Cuti paterniti ditingkatkan daripada tiga kepada tujuh hari

Isu dan Cabaran

Dalam tempoh kajian semula, beberapa pencapaian telah dicatatkan hasil daripada pelbagai usaha yang dilaksanakan untuk menangani kemiskinan dan
membangunkan masyarakat inklusif. Walau bagaimanapun, isu berkaitan kemiskinan yang berterusan, ketidaksamarataan dalam pelbagai aspek dan
B40 yang mudah terjejas serta cabaran yang dihadapi oleh M40 masih wujud. Tambahan pula, ketidaksaksamaan outcome sosioekonomi Bumiputera,
pembangunan masyarakat Orang Asli yang masih ketinggalan, ketersisihan sosial kumpulan sasar khusus dan ekosistem penyampaian yang kurang berkesan
masih menjadi cabaran.

Kemiskinan yang Berterusan B40 yang Mudah Terjejas

e Kemiskinan pelbagai dimensi masih wujud e Kekurangan perlindungan pendapatan

e Kebergantungan kepada pindahan tunai yang tinggi e Kekurangan peluang pekerjaan

® Penyertaan dalam skim insurans yang rendah e Akses yang terhad kepada perumahan mampu milik

e Kekurangan program pembasmian kemiskinan yang e Kos sara hidup yang meningkat
mampan dan berkeupayaan untuk dipertingkatkan skala e Cabaran isi rumah di Kampung Baru
- q o Kemudahan kredit mikro yang kurang dimanfaatkan
Cabaran yang Dihadapi oleh M40 @ (b &

£ H

L o Jawatankuasa Pembangunan dan Keselamatan
Kampung dan Majlis Pengurusan Komuniti Kampung
yang kurang berkesan

e Pertumbuhan pendapatan yang perlahan dalam situasi

kos sara hidup yang meningkat
e Kekangan untuk peningkatan mobiliti sosial e Cabaran isi rumah India berpendapatan rendah
e Kurang akses kepada perumahan mampu milik o Kurang keupayaan dan kemampuan

. . q o Isu sosial yang berterusan
Ketidaksaksamaan Outcome Sosioekonomi

Bumiputera Ketidaksamarataan dalam Pelbagai Aspek

e Simpanan dalam kalangan Bumiputera semakin
berkurangan

e Jurang antara kumpulan pendapatan isi rumah masih
wujud
e Daya saing dalam kalangan perusahaan yang rendah e Ketidaksamarataan dari segi peluang dan outcome serta

mobiliti antara generasi masih berterusan

e Kurang keupayaan dan kemampuan untuk
mengembangkan perniagaan e Perlindungan sosial yang tidak menyeluruh

e Penciptaan kekayaan yang perlahan e Literasi kewangan yang rendah
o Saiz Tanah Rizab Melayu semakin menyusut
o Potensi wakaf kurang dimanfaatkan

® Penyertaan Bumiputera dalam pekerjaan mahir masih
rendah

e Pertumbuhan pemilikan ekuiti Bumiputera yang
perlahan

® Pelaksanaan dan penyelarasan yang lemah

o Program yang bertindih

o Pelaksanaan dasar peringkat sektor yang kurang AYAYAYA ATAYAYA

berkesan D

Pembangunan Sosioekonomi Masyarakat

Orang Asli yang Masih Ketinggalan
Ketersisihan Sosial Kumpulan Sasar Khusus
e Insiden kemiskinan yang tinggi
e Intervensi perkembangan dan perlindungan kanak-kanak

tidak kUDi e Tadbir urus yang kurang berkesan
yang tidak mencukupi

e Tahap pendidikan dan kemahiran yang rendah
e Cabaran baru muncul dalam mengurus masyarakat menua

. e Kurang peluang sosioekonomi
e Cabaran yang berterusan dalam membangunkan belia

o Kemuflisan yang tinggi

o Kurang literasi mengenai demokrasi

@ Ekosistem Penyampaian yang Kurang Berkesan

® Mekanisme penentuan sasaran berdasarkan klasifikasi
kumpulan pendapatan yang kurang berkesan

e Sokongan terhadap keperluan OKU masih kurang

e Kekurangan sistem sokongan untuk wanita menyertai

sepenuhnya pasaran buruh e Mekanisme pelaksanaan dan pemantauan yang kurang

berkesan dengan dasar pemisah yang tidak jelas

® Isu berkaitan keluarga semakin meningkat

Hala Tuju, 2023-2025

Kajian Separuh Penggal RMKe-12 memberi tumpuan kepada membina masyarakat inklusif dan lebih berdaya tahan melalui perspektif pelbagai dimensi
bagi mencapai matlamat masyarakat yang lebih saksama atau “masyarakat Malaysia yang adil”4. Dalam tempoh akhir RMKe-12, usaha yang bersepadu
akan dilaksana dalam menangani dan mencegah kemiskinan, memperkasakan isi rumah mudah terjejas dan memudah cara M40 berdasarkan keperluan.
Tumpuan juga akan diberi bagi mencapai outcome yang lebih saksama untuk Bumiputera, meningkatkan pembangunan masyarakat Orang Asli dan
memperkasakan kumpulan sasar khusus. Di samping itu, langkah untuk mengurangkan ketidaksamarataan dan memperkukuh penyampaian perkhidmatan

akan diberi penekanan.

Bidang Fokus A
Menangani dan Mencegah Kemiskinan

Strategi Al:

Meningkatkan Pendapatan Golongan Miskin

Strategi A2:

Menambah Baik Taraf Hidup dan Akses kepada Perkhidmatan
Penting

Bidang Fokus B
Memperkasakan Isi Rumah Mudah
Terjejas

Strategi B1:
Meluaskan Peluang Ekonomi dan Perlindungan

Strategi B2:

Menambah Baik Akses kepada Perkhidmatan Asas

Strategi B3:

Meningkatkan Status Sosioekonomi Isi Rumah Cina dan India
Berpendapatan Rendah

4 Petikan daripada buku Membangun Negara MADANI: Visi dan Kerangka Dasar Reformasi (2022)

Bidang Fokus C
Memudah Cara M40

Strategi C1:

Mempertingkatkan Penjanaan Pendapatan

Strategi C2:

Menambah Baik Perlindungan Kesihatan dan Pekerjaan, dan Akses
kepada Perumahan

Bidang Fokus D
Mengurangkan Ketidaksamarataan

Strategi D1:
Menambah Baik Akses kepada Peluang

Strategi D2:
Memperkukuh Perlindungan Sosial

Bidang Fokus E
Mencapai Outcome yang Saksama
untuk Bumiputera

Bidang Fokus G
Memperkasakan Kumpulan Sasar
Khusus

Strategi E1: Strategi G1:
Memperkukuh Penyampaian Perkhidmatan Meningkatkan Kesejahteraan Kanak-Kanak
Strategi E2: Strategi G2:
Mengembangkan Perniagaan Bumiputera Membangunkan Belia yang Dinamik, Berdaya Tahan dan Berdaya
Strategi E3: Saing
Meningkatkan Penciptaan Kekayaan Bumiputera Strategi G3:
Strategi E4: Memperkasakan Wanita
Memperkasakan Modal Insan dan Meningkatkan Literasi Strategi G4:
Kewangan Mempertingkatkan Kesejahteraan Warga Emas
Strategi E5: Strategi G5:
Memastikan Pemilikan Ekuiti Korporat yang Mampan Memperkasakan Orang Kurang Upaya
Strategi G6:

Memperkukuh Institusi Keluarga

%? &\ Bidang Fokus F
'9"9 Meningkatkan Pembangunan

: . i
Masyarakat Orang Asli Bidang Fokus H )
Memperkukuh Dasar dan Penyampaian
Strategi F1: Perkhidmatan
Mempercepat Pembangunan Sosioekonomi
Strategi F2: Strategi H1:

Memperkukuh Pendidikan sebagai Pemangkin Pembangunan Memperkukuh Dasar Sosiekonomi

Sasaran Terpilih, 2021-2025

Menangani dan Mencegah Kemiskinan

Insiden Kemiskinan
Insiden Kemiskinan Tegar

Mutlak
2025 2025
Insiden Kemiskinan O 0026 Indeks Kemiskinan
Relatif v Pelbagai Dimensi
2025 2025

Memperkasakan B40 dan Mengurangkan Ketidaksamarataan

Peratusan Pendapatan
B40 daripada
Keseluruhan Pendapatan
Isi Rumah

Pendapatan Purata
Bulanan Isi Rumah B40

Pendapatan Penengah
Bulanan Isi Rumah B40

RM4,300

2025 2025 2025

Peratusan Pekerja Mabhir
daripada Jumlah Ketua Isi 0.388 Pekali Gini

Rumah B40

2025

Mencapai Outcome yang Lebih Saksama untuk Bumiputera

Nisbah Pendapatan
Penengah Bulanan Isi
Rumah Bumiputera
kepada Cina

2025 2025

Sekurang- Peratusan Isi Rumah
kurangnya Bumiputera yang
75% Memiliki Kediaman

Nisbah Gaji dan Upah Sekurang- Penyertaan Bumiputera
Penengah Bulanan kurangnya dalam Kategori Pekerjaan
Bumiputera kepada Cina 65% Mahir
2025
Sekurang- Pemilikan Ekuiti Korporat
kurangnya Bumiputera dengan
30% Penguasaan Berkesan

2025

2025

Memperkasakan Kumpulan Sasar Khusus

Indeks Belia Malaysia

Kadar Penyertaan Tenaga
Buruh Wanita

2025

2025

Peratusan OKU dalam
Perkhidmatan Awam

Tidak kurang

daripada Indeks Kesejahteraan

Keluarga

8

2025

2025



Bidang Fokus A:
Menangani dan Mencegah
Kemiskinan

Langkah menangani kemiskinan bukan hanya ditumpukan kepada aspek
pengurangan tetapi juga pencegahan. Perspektif pelbagai dimensi akan terus
diberi penekanan dalam menangani pelbagai ketersisihan. Dalam hubungan
ini, strategi akan dilaksana untuk meningkatkan pendapatan serta menambah
baik taraf hidup dan akses kepada perkhidmatan penting untuk golongan
miskin di bandar dan luar bandar. Analisis terhadap Pendapatan Garis
Kemiskinan (PGK) dan kemiskinan mutlak sebelum dan selepas pandemik
COVID-19 adalah seperti dalam Kotak 6-1.

Strategi A1 | Meningkatkan Pendapatan Golongan Miskin

Strategi A2 Menan:nbah Baik Tan:af Hidup dan Akses kepada
Perkhidmatan Penting

Kajian Separuh Penggal Rancangan Malaysia Kedua Belas

PENDAPATAN

YAT

Kotak 6-1

Pendapatan Garis Kemiskinan dan
Kemiskinan Mutlak: Pra dan Pasca
COVID-19

Latar Belakang

Pembasmian kemiskinan sentiasa diberi penekanan dalam pembangunan
sosioekonomi Malaysia. Strategi ini telah diterapkan dalam semua dasar
dan pelan pembangunan sejak Dasar Ekonomi Baru, 1971-1990. Rancangan
Malaysia Kedua Belas, 2021-2025 terus memberi tumpuan untuk menangani
kemiskinan dan memperkukuh inklusiviti sejajar dengan prinsip tiada sesiapa
yang tertinggal.

Malaysia mengukur kemiskinan berdasarkan kaedah mutlak, relatif dan
pelbagai dimensi. Kemiskinan mutlak diukur berdasarkan kos keperluan
asas. Selain itu, kemiskinan relatif merujuk kepada pendapatan isi rumah
sebagai peratusan daripada pendapatan penengah bulanan isi rumah
peringkat nasional. Kemiskinan pelbagai dimensi mengambil kira dimensi
pendapatan dan bukan pendapatan, termasuk pendidikan, kesihatan dan
taraf hidup dalam mengukur ketersisihan.

Kemiskinan Mutlak

Kemiskinan mutlak merujuk kepada keadaan apabila pendapatan isi rumah
tidak mencukupi untuk memenubhi kos keperluan asas dengan menggunakan
Pendapatan Garis Kemiskinan (PGK) sebagai ukuran. PGK merujuk kepada
jumlah pendapatan bulanan isi rumah yang diperlukan untuk keperluan
makanan dan bukan makanan oleh setiap ahli isi rumah bagi menjalani
kehidupan yang sihat dan aktif. Dua komponen PGK ialah PGK makanan dan
PGK bukan makanan. PGK makanan adalah berdasarkan keperluan makanan
optimum dan pemakanan yang sihat kepada jumlah nutrisi yang diperlukan
bagi setiap ahli isi rumah. Sementara itu, PGK bukan makanan adalah
berdasarkan kepada corak perbelanjaan kumpulan isi rumah berpendapatan
20 peratus terendah (B20) melibatkan 146 item bukan makanan, termasuk

pakaian, pengangkutan, komunikasi, pendidikan, kesihatan, perumahan, utiliti
dan perkakasan rumah. Isi rumah dikategorikan sebagai miskin mutlak jika
pendapatan berada di bawah PGK keseluruhan. Sementara itu, isi rumah
dikategorikan sebagai miskin tegar jika pendapatan berada kurang daripada
PGK makanan. Nilai PGK keseluruhan bergantung kepada keperluan kalori,
demografi isi rumah (saiz, umur dan jantina), lokasi, harga barangan dan
perkhidmatan, serta ketersediaan dan pilihan produk berdasarkan keperluan
yang berbeza. Oleh itu, purata PGK adalah berbeza antara negeri dan strata
(bandar dan luar bandar).

Nilai PGK dikemas kini dua kali dalam tempoh lima tahun melalui Survei
Pendapatan, Perbelanjaan Isi Rumah (HIES). Sementara itu, metodologi PGK
akan dikaji semula dengan mengambil kira perubahan corak penggunaan,
keperluan kalori semasa dan kos keperluan asas.

Trend PGK dan Kemiskinan: Pra dan Pasca
Pandemik COVID-19

HIES 2022 dilaksanakan dari Januari hingga Disember 2022, melibatkan
kira-kira 90,000 sampel daripada 7.9 juta isi rumah Malaysia berdasarkan
Banci 2020. Berdasarkan HIES 2022, PGK keseluruhan pada peringkat
nasional pasca pandemik COVID-19 adalah sebanyak RM2,589 pada tahun
2022, meningkat sebanyak 5.3% berbanding RM2,208 yang dicatatkan pada
tahun 2019, pra pandemik COVID-19. Tujuh negeri mencatatkan PGK yang
lebih tinggi daripada purata nasional, dengan Wilayah Persekutuan (WP)
Kuala Lumpur mencatatkan PGK tertinggi pada RM2,816 (2019: RM2,216).

PGK makanan menunjukkan peningkatan secara marginal kepada RM1,198
pada tahun 2022 daripada RM1,169 pada tahun 2019. Lapan negeri
mencatatkan PGK makanan yang lebih tinggi daripada purata nasional,
dengan Terengganu mencatatkan PGK makanan tertinggi pada RM1,376
(2019: RM1,312). Bagi PGK bukan makanan, lima negeri melebihi purata
nasional, dengan WP Kuala Lumpur mencatatkan PGK bukan makanan
tertinggi pada RM1,707 (2019: RM1,107). Nilai PGK keseluruhan mengikut
negeri bagi tahun 2019 dan 2022 seperti ditunjukkan dalam Rajah 1.

Rajah 1
PGK mengikut Negeri, 2019 dan 2022
PGK 2019 (RM) PGK 2022 (RM)
2,208 Malaysia Malaysia 2,589
2,633 WP Labuan Selangor 2,830
2,537 Sabah WP Kuala Lumpur 1,100 | 1,707 <EII3
2,507 Terengganu Terengganu IEETAEELER 2,751
2,505 Johor Sabah 2,742
2,375 Melaka Melaka 2,670
pRY(R>1 069 1,201 Pahang Johor 2,627
2,254 <SHNEWIA Kedah Sarawak 2,618
iR >1,107 1,110} WP Kuala Lumpur WP Labuan 2,576
2,139 Kelantan Pahang 2,480
2,131 Sarawak WP Putrajaya 2,450
2,128 WP Putrajaya Negeri Sembilan EREEREWERE 2,402
2,088 <XyZIEWATA Negeri Sembilan Kelantan 2,297
2,077 Perak Perak 2,297
2,022 <XEHENEA Selangor Kedah [ 1,156 | 1,115 P¥al
1,989 Pulau Pinang Pulau Pinang FGEAEWEEY, 2,250
1,967 Perlis Perlis ERECHENREe 2,140
B PGK Makanan [ PGK Bukan Makanan [#] PGK Keseluruhan

Nota: Nilai PGK Keseluruhan mungkin berbeza disebabkan pembundaran.
Sumber: Jabatan Perangkaan Malaysia

Malaysia berjaya mengurangkan insiden kemiskinan mutlak daripada 49.3% pada tahun 1970 kepada 0.4% pada tahun 2016, seperti yang ditunjukkan
dalam Rajah 2. PGK pada tahun 2016 ialah RM980 menggunakan metodologi PGK 2005. Metodologi PGK telah dikaji semula pada tahun 2019 untuk
menggambarkan keperluan sosioekonomi semasa dengan lebih baik selari dengan tahap pembangunan, yang menghasilkan PGK lebih tinggi sebanyak
RM2,208. Insiden kemiskinan mutlak menurun daripada 7.6% pada tahun 2016 kepada 5.6% pada tahun 2019 dengan menggunakan metodologi PGK
2019. Trend penurunan ini adalah hasil daripada usaha berterusan dalam menangani kemiskinan.

Rajah 2

Siri Masa PGK dan Insiden Kemiskinan Mutlak, 1970-2022

Peratusy % aa—— Metodologi 2019 Tahun Purata PGK :
. (RM) '
Metodologi 2005 :
50.0 493 !
[ ) 1
37.7 :
40.0 7 374 .
. 1
2,141 :
30.0 2,208 !
2,589 :
20.7 :
o 19.4 ;
20.0 ®. 165 .
e I
8.7 : 8.4

10.0 2 57 7%2
[ ] 1
0.4
0.0 °

1970 1976 1979 1984 1987 1989 1992 1995 1997 1999 2002 2004 2007 2009 2012 2014 2016 2019 2020!' 2022

Nota: ! Anggaran Pendapatan Isi Rumah dan Insiden Kemiskinan, 2020.
2 PGK 1977 bagi Semenanjung Malaysia.
3 PGK 1989 dan seterusnya pada peringkat nasional.

Sumber: Jabatan Perangkaan Malaysia

Pandemik COVID-19 dan Perintah Kawalan Pergerakan (PKP) telah mengubah
trend penurunan kemiskinan di Malaysia. Secara umumnya, pandemik
COVID-19 dan PKP serta cabaran sosioekonomi yang lain telah memberi
impak kepada pendapatan, seterusnya meningkatkan insiden kemiskinan.
Insiden kemiskinan mutlak meningkat daripada 5.6% pada tahun 2019
kepada 8.4% pada tahun 2020°. Walau bagaimanapun, trend ini kembali
normal dengan penurunan insiden kepada 6.2% pada tahun 2022. Insiden
kemiskinan tegar yang juga meningkat daripada 0.4% pada tahun 2019
kepada 1% pada tahun 2020, telah berkurang kepada 0.2% pada tahun
2022, di bawah tahap pra pandemik. Pendapatan purata bulanan isi rumah
menurun daripada RM7,901 pada tahun 2019 kepada RM7,089 pada tahun
2020 dan mencatatkan peningkatan kepada RM8,479 pada tahun 2022, iaitu

5 Berdasarkan kepada Laporan Anggaran Pendapatan Isi Rumah dan Insiden
Kemiskinan 2020 yang diterbitkan oleh Jabatan Perangkaan Malaysia.

lebih tinggi daripada tahap pra pandemik. Pengurangan insiden kemiskinan
dan peningkatan pendapatan adalah disebabkan oleh pembukaan semula
dan pemulihan sektor ekonomi dan sosial.

Dari segi lokasi, insiden kemiskinan mutlak di kawasan bandar meningkat
daripada 3.8% pada tahun 2019 kepada 4.5% pada tahun 2022, manakala
di kawasan luar bandar menurun daripada 12.4% kepada 12.1% dalam
tempoh yang sama. Selain itu, insiden kemiskinan tegar menunjukkan
trend menurun bagi kawasan bandar dan luar bandar. Walaupun insiden
kemiskinan di kawasan bandar lebih rendah daripada luar bandar, bilangan
isi rumah miskin bandar adalah lebih besar kerana 75.5% isi rumah tinggal
di kawasan bandar pada tahun 2022.



Semua negeri menunjukkan peningkatan insiden kemiskinan mutlak
kecuali WP Putrajaya antara tahun 2019 dan 2020. Selain itu, semua
negeri kecuali WP Kuala Lumpur mencatatkan penurunan insiden
kemiskinan mutlak antara tahun 2020 dan 2022. Insiden kemiskinan
yang tinggi masih wujud di negeri yang kurang membangun, terutama
Sabah sebanyak 19.7% pada tahun 2022 (2019: 19.5%), Kelantan
sebanyak 13.2% (2019: 12.4%) dan Sarawak sebanyak 9% (2019: 10.8%).

WP Kuala Lumpur mencatatkan peningkatan yang ketara dalam insiden
kemiskinan mutlak daripada 0.2% pada tahun 2019 kepada 0.4% pada
tahun 2020, dan kepada 1.4% pada tahun 2022, bertentangan dengan
trend insiden kemiskinan. Analisis terperinci menunjukkan peningkatan
ini sebahagiannya disebabkan oleh kenaikan harga bagi item dalam
PGK bukan makanan di WP Kuala Lumpur, daripada RM1,107 pada
tahun 2019 kepada RM1,707 pada tahun 2022. Ini menunjukkan
kewujudan semula kelompok kemiskinan di kawasan bandar.

Kesimpulan

Usaha Malaysia dalam pembasmian kemiskinan dan pembangunan
inklusif telah menunjukkan kemajuan yang memberangsangkan. Walau
bagaimanapun, pandemik COVID-19 memberikan cabaran yang tidak
pernah berlaku sebelum ini, yang mengakibatkan peningkatan kadar
kemiskinan pada tahun 2020. Kadar kemiskinan mula menurun pada
tahun 2022 berikutan pemulihan ekonomi negara pasca pandemik
COVID-19, yang disokong oleh pelaksanaan pelbagai program dan
projek pembasmian kemiskinan. Dalam melangkah ke hadapan, adalah
penting untuk mengekalkan dan menangani kesenjangan yang masih
wujud bagi memastikan kesejahteraan rakyat terus ditingkatkan.
Pangkalan Data Utama (PADU) akan memudah cara usaha Kerajaan
membasmi kemiskinan melalui intervensi berasaskan bukti.

Strategi A1l:
Meningkatkan Pendapatan Golongan
Miskin

Mempertingkatkan, Mempelbagai dan
Melindungi Pendapatan

Program penjanaan pendapatan yang dilaksanakan oleh pelbagai agensi bagi
membantu golongan miskin untuk berdikari dari segi ekonomi akan terus
dipertingkatkan. Program Inisiatif Pendapatan Rakyat (IPR) yang dimulakan
pada tahun 2023, akan dipergiat bagi melengkapi program dan inisiatif
pembasmian kemiskinan yang sedia ada. Program ini akan membolehkan
golongan miskin untuk mempelbagaikan sumber pendapatan secara mampan,
seterusnya melindungi golongan ini daripada jatuh semula ke perangkap
kemiskinan. Skim insurans atau takaful mampu bayar akan diperkenalkan
bagi melindungi pendapatan isi rumah miskin. Tumpuan yang lebih besar
akan diberi kepada daerah yang mempunyai insiden kemiskinan tertinggi,
seperti ditunjukkan dalam Paparan 6-2.

Paparan 6-2

Taburan Insiden Kemiskinan mengikut Daerah, 2022

D Sempadan Negeri
D Sempadan Daerah

% Insiden Kemiskinan
Daerah

[ 10-9

[ 110-19
[120-29

[ 30-39

I 40 - 49

Il 50-53

Sumber: Jabatan Perangkaan Malaysia

Menambah Baik Keberkesanan dalam Menangani
Kemiskinan

Pelaksanaan program pembasmian kemiskinan akan diperkukuh melalui
pendekatan keseluruhan negara melibatkan sektor awam dan swasta,
akademia, pertubuhan masyarakat sivil (CSO), pertubuhan berasaskan
komuniti (CBO) dan komuniti setempat. Pemimpin komuniti akan diperkasa
dan diberi pendedahan sewajarnya untuk menerajui aktiviti ekonomi setempat
yang berkaitan. Pendekatan ini akan mengoptimumkan penggunaan sumber
merentas semua pihak berkepentingan dalam menoktahkan kemiskinan tegar.

0 65 130 260 390 520
s Kilometer

Program pindahan tunai akan disemak semula berdasarkan kedudukan fiskal
Kerajaan dan diperkemas untuk menambah baik keberkesanan.

Selaras dengan inisiatif pendigitalan Kerajaan, pendaftaran, pengesahan dan
pemantauan program IPR akan dilaksanakan melalui platform dalam talian.
Usaha ini akan meningkatkan ketelusan dan memperluas jangkauan kepada
pemohon. Di samping itu, usaha ini akan meminimumkan ralat pemasukan dan
penyisihan serta membolehkan proses pemantauan dan penilaian yang lebih
baik. Ringkasan mengenai IPR adalah seperti ditunjukkan dalam Kotak 6-2.



Kotak 6-2
Inisiatif Pendapatan Rakyat

Latar Belakang

Inisiatif Pendapatan Rakyat (IPR) telah diumumkan oleh Perdana Menteri
untuk menoktahkan kemiskinan tegar semasa Ucapan Belanjawan 2023 di
Dewan Rakyat pada 24 Februari 2023. Seterusnya, Menteri Ekonomi telah
melancarkan program IPR pertama pada 26 Februari 2023. Pelaksanaan
IPR memberi tumpuan kepada usaha membasmi kemiskinan tegar dan
mengurangkan ketidaksamarataan selaras dengan Rancangan Malaysia
Kedua Belas, 2021-2025, Malaysia MADANI dan Agenda 2030.

Objektif IPR

IPR dengan strategi serampang dua mata bertujuan untuk meningkatkan
pendapatan kumpulan sasar dan menangani isu struktur termasuk peningkatan
kos sara hidup serta kebergantungan yang tinggi terhadap import makanan
dan buruh asing. Pelaksanaan inisiatif ini adalah berdasarkan pendekatan
keseluruhan negara yang melibatkan kerjasama dalam kalangan kerajaan
Persekutuan, negeri dan tempatan, serta rakan strategik termasuk sektor
swasta, syarikat berkaitan kerajaan (GLC), CSO dan CBO.

Pelaksanaan IPR

Pada masa ini, IPR terdiri daripada tiga program, iaitu Inisiatif Usahawan
Makanan (INSAN), Inisiatif Usahawan Tani (INTAN) dan Inisiatif Operator
Perkhidmatan (IKHSAN). Di samping itu, Inisiatif Pembasmian Miskin Tegar
(Inisiatif BMT) telah dijenamakan semula dan diintegrasikan di bawah IPR.
Inisiatif ini direka untuk menangani isu yang sering dihadapi oleh rakyat
seperti harga makanan yang tinggi, gangguan bekalan makanan, pengangguran
dan platform pemasaran yang terhad.

INSAN bertujuan untuk menggalakkan keusahawanan dengan
menyediakan makanan sedia untuk dimakan yang berkualiti pada harga
yang berpatutan. Program ini akan melibatkan penyediaan platform
kepada peserta untuk memasarkan produk makanan menggunakan
mesin layan diri di lokasi strategik. Di bawah program ini, Kerajaan
akan menyediakan bantuan dalam bentuk bayaran sewa mesin untuk
tempoh dua tahun.

INTAN memberi tumpuan kepada pengeluaran tanaman strategik,
seperti cili dan jagung bijirin bagi mengurangkan kebergantungan
kepada import. Di bawah program ini, bantuan akan disediakan
dalam bentuk input pertanian dan peralatan moden, latihan dan
khidmat nasihat teknikal serta elaun pra-penuaian. Program ini akan
dilaksana di seluruh negara melalui kerjasama dan kolaborasi antara
pelbagai pihak, termasuk kementerian, agensi, kerajaan negeri dan
sektor swasta.

r
o

IKHSAN bertujuan untuk mewujudkan peluang pekerjaan dengan
gaji yang berpatutan terutama yang melibatkan pekerjaan 3D (kotor,
bahaya dan sukar), yang pada masa ini menggaji ramai pekerja asing.
Program ini bertujuan untuk mengurangkan kebergantungan yang
tinggi kepada penyedia perkhidmatan yang menggaji pekerja asing.
Kerajaan akan menampung sebahagian daripada gaji bagi tempoh
dua tahun.

r
o

Inisiatif BMT

Inisiatif BMT adalah program yang disasarkan untuk membasmi
kemiskinan tegar di seluruh negara, dengan tumpuan utama kepada
pendekatan secara individu. Inisiatif ini bertujuan membantu golongan
miskin tegar untuk menjana pendapatan tambahan melalui aktiviti
pertanian dan keusahawanan. Bantuan yang diberikan oleh Kerajaan
meliputi latihan, peralatan dan nasihat teknikal serta sokongan
pemasaran daripada agensi berkaitan.

N J

Permohonan penyertaan IPR adalah terbuka kepada semua rakyat
Malaysia yang memenuhi syarat. Permohonan boleh dibuat melalui laman
web: www.ipr.ekonomi.gov.my. Sehingga 14 Ogos 2023, seramai 106,491
individu telah berdaftar sebagai pemohon. Kelayakan peserta disemak
melalui semakan silang dengan pangkalan data berkaitan seperti Bank Data
Kemiskinan Nasional (eKasih), Sistem Informasi Data Maklumat Masyarakat
Orang Asli (iDamak) dan Sistem Sumbangan Tunai Rahmah (MySTR).

Strategi A2:
Menambah Baik Taraf Hidup dan Akses
kepada Perkhidmatan Penting

Meningkatkan Akses kepada Pendidikan dan
Latihan Kemahiran Berkualiti

Asuhan dan didikan awal kanak-kanak (ECCE) bersubsidi akan diperluas bagi
menawarkan perkhidmatan penjagaan kanak-kanak yang lebih berpatutan
dan berkualiti tinggi. Bantuan untuk pembelajaran digital akan terus
disediakan kepada pelajar daripada keluarga berpendapatan rendah. Intervensi
bersasar seperti tuisyen, biasiswa dan bantuan tunai akan diteruskan untuk
mengurangkan keciciran dalam kalangan pelajar daripada isi rumah miskin.

TVET dan program berasaskan kemahiran akan digalakkan melalui pemadanan
pekerjaan dengan kerjasama sektor swasta untuk meningkatkan penyertaan
dalam kalangan ahli isi rumah miskin. Di samping itu, biasiswa akan ditawarkan
kepada anak pertama yang layak untuk melanjutkan pelajaran di institusi
pendidikan tinggi (IPT) daripada isi rumah miskin. Inisiatif ini bertujuan
untuk menggalakkan peningkatan tahap mobiliti sosial dengan meningkatkan
pengetahuan dan kemahiran ahli isi rumah miskin.

Menambah Baik Outcome Kesihatan

Skim Perubatan MADANI akan dilaksana bagi membolehkan isi rumah miskin
mendapat akses yang lebih baik kepada penjagaan kesihatan, termasuk
daripada penyedia penjagaan kesihatan swasta. Program Pemulihan Kanak-
Kanak Kekurangan Zat Makanan akan terus dipertingkat bagi memastikan
outcome kesihatan yang lebih baik untuk kanak-kanak. Di samping itu, sukan
komuniti akan digalakkan untuk amalan gaya hidup sihat dalam kalangan
isi rumah miskin. Pencegahan dan pengurusan awal penyakit, khususnya
penyakit tidak berjangkit akan ditambah baik untuk menangani isu kesihatan
ini yang semakin ketara dalam kalangan golongan miskin.

Menambah Baik Keadaan Tempat Tinggal dan
Kemudahan Asas

Penyediaan program bantuan perumahan akan terus dilaksana berdasarkan
keperluan untuk membina, membaik pulih dan membaiki rumah usang bagi
menambah baik keadaan tempat tinggal golongan miskin, terutama dalam
kalangan isi rumah miskin tegar. Utiliti asas dan perkhidmatan komunikasi
seperti air bersih, elektrik dan ketersambungan jalur lebar akan dipertingkat,
terutama di kawasan pedalaman. Isi rumah berpendapatan rendah akan
terus menerima manfaat daripada utiliti bersubsidi.

Bidang Fokus B:
Memperkasakan Isi Rumah Mudah
Terjejas

Beberapa strategi akan dilaksana untuk memperkasakan isi rumah mudah
terjejas, terutama dalam kalangan B40. Tumpuan akan diberi bagi meluaskan
peluang ekonomi dan perlindungan serta meningkatkan akses kepada
perkhidmatan asas. Usaha juga akan diambil untuk meningkatkan taraf
sosioekonomi isi rumah Cina dan India berpendapatan rendah.

Strategi B1 | Meluaskan Peluang Ekonomi dan Perlindungan

Strategi B2 ;/Iszr;ambah Baik Akses kepada Perkhidmatan

Meningkatkan Status Sosioekonomi Isi Rumah

Strategi B3 Cina dan India Berpendapatan Rendah

Strategi B1:
Meluaskan Peluang Ekonomi dan
Perlindungan

Meningkatkan Keupayaan dan Kemampuan

Keupayaan dan kemampuan B40 akan terus diperkukuh melalui pelaksanaan
program yang direka khusus dan berasaskan komuniti. Ahli isi rumah B40
akan terus disokong untuk mengikuti pendidikan tinggi dan menjalani
latihan kemahiran, termasuk program kelayakan mikro bagi meningkatkan
kebolehpasaran dan keupayaan keusahawanan. B40 juga akan digalakkan
untuk memanfaatkan teknologi terkini seperti automasi, pemasaran dalam
talian dan platform perniagaan digital. Inisiatif ini akan meningkatkan dan
mempelbagaikan sumber pendapatan B40.



Menggalakkan Keusahawanan

SE akan dimanfaatkan untuk mewujudkan perniagaan berasaskan komuniti
yang mampan serta peluang pekerjaan dan pendapatan untuk B40, di
samping menyelesaikan isu sosial dan mengoptimumkan sumber tempatan.
Di samping itu, pendekatan perniagaan inklusif akan terus digalakkan untuk
membolehkan B40 menyertai rantaian nilai perniagaan. Komuniti B40 juga
akan digalakkan untuk terlibat dalam aktiviti menjana pendapatan melalui
koperasi.

B40 juga akan menerima manfaat daripada peluang keusahawanan di
bawah program IPR. Selain itu, B40 akan terus digalakkan untuk menyertai
aktiviti ekonomi gig yang mempunyai nilai ditambah yang tinggi seperti
pembangunan kandungan digital serta perkhidmatan berasaskan pengetahuan
dan kreatif, sebagai sumber pendapatan tambahan. Di samping itu, akses
kepada pembiayaan akan dipermudah lagi bagi menggalakkan keusahawanan
dalam kalangan B40.

Mengurangkan Kerentanan Pendapatan

B40 digesa menyertai skim insurans pekerjaan secara sukarela di bawah
Pertubuhan Keselamatan Sosial (PERKESQO) dan membuat caruman pencen
secara sukarela di bawah KWSP bagi mengurangkan kerentanan pendapatan
semasa kejutan ekonomi. Pendidikan kewangan dalam kalangan B40 akan
diperkukuh untuk menggalakkan perbelanjaan yang bertanggungjawab dan
keutamaan menyimpan. Dalam hubungan ini, program kesedaran kewangan
juga akan dipergiat untuk mengelakkan B40 daripada menjadi mangsa
penipuan kewangan. Di samping itu, B40 juga digalakkan untuk melanggan
polisi insurans hayat dan kesihatan.

Menangani Kenaikan Kos Sara Hidup

Maijlis Tindakan Sara Hidup Negara akan mempergiat usaha bagi menangani
peningkatan kos sara hidup yang menjejaskan kuasa beli dan kesejahteraan
rakyat. Dalam hubungan ini, subsidi bersasar akan ditambah baik dan indeks
untuk mengukur kos sara hidup mengikut lokaliti akan dibangunkan. Inisiatif
Payung Rahmah dan Jualan Terus dari Ladang yang menawarkan barangan
dan perkhidmatan mampu bayar kepada pengguna akan diperluas ke lebih
banyak lokaliti.

Strategi B2:
Menambah Baik Akses kepada
Perkhidmatan Asas

Meningkatkan Akses kepada Perkhidmatan
Penjagaan Kesihatan

Inisiatif PeKa B40 yang menyediakan bantuan kewangan untuk mendapatkan
perkhidmatan penjagaan kesihatan dan peralatan perubatan akan terus
digalakkan. Selain itu, potensi wakaf dan koperasi akan dioptimumkan untuk
menyokong keperluan penjagaan kesihatan B40. Keperluan ini termasuk
penyediaan klinik kesihatan, pusat dialisis dan perkhidmatan ambulans.

Menangani Keperluan Perumahan

Program perumahan sedia ada akan terus dilaksana dengan keutamaan
kepada isi rumah berpendapatan rendah. Program perumahan RTO akan
diperluas bagi menyediakan akses pembiayaan pemilikan rumah yang lebih
baik. Selain itu, peraturan penyewaan baharu akan diperkenalkan untuk
menggalakkan penyewaan sebagai alternatif kepada pemilikan rumah.

Strategi B3:
Meningkatkan Status Sosioekonomi Isi

Rumah Cina dan India Berpendapatan
Rendah

Meningkatkan Taraf Hidup Isi Rumah Cina
Berpendapatan Rendah

Akses kepada kemudahan pembiayaan perniagaan di bawah PKBC akan
ditambah baik dengan memudahkan prosedur dan menyediakan skim pinjaman
baharu antara RM50,001 hingga RM150,000. Penambahbaikan ini akan
menyediakan lebih banyak kaedah pembiayaan bagi tujuan pengembangan
perniagaan dan penjanaan pendapatan. Penilaian impak ke atas kemudahan
pembiayaan akan dilaksana untuk mengukur outcome PKBC. Aktiviti komersial
akan digalakkan untuk mewujudkan peluang perniagaan kepada belia.

Kajian akan dilaksana untuk menilai keadaan dan keperluan semasa isi rumah
Cina berpendapatan rendah di Kampung Baru seluruh negara. Hasil kajian ini
akan digunakan untuk menambah baik perancangan sosioekonomi komuniti
ini. Peranan dan fungsi majlis dan jawatankuasa kampung akan diperkukuh

untuk memudah cara pelaksanaan program di Kampung Baru dengan lebih
berkesan. Selain itu, perkhidmatan dan kemudahan awam akan ditambah
baik untuk meningkatkan taraf hidup penduduk, termasuk warga emas. Di
samping itu, Kampung Baru yang mempunyai potensi pelancongan akan
ditransformasi dan dipromosikan sebagai destinasi pelancongan melalui
kerjasama dengan sektor swasta, CBO dan pihak berkepentingan lain yang
berkaitan.

Meningkatkan Taraf Hidup Isi Rumah India
Berpendapatan Rendah

Pelaksanaan Malaysian Indian Blueprint dan Pelan Tindakan Masyarakat
India akan diteruskan bagi meningkatkan kesejahteraan isi rumah India
berpendapatan rendah. Usaha akan ditumpukan ke arah menambah baik
akses kepada pendidikan berkualiti, termasuk program TVET dan program
sains, teknologi, kejuruteraan dan matematik (STEM) yang berkualiti serta
menangani isu pencapaian pendidikan yang rendah dan kadar keciciran yang
tinggi dalam komuniti ini. Program peningkatan kemahiran bersasar akan
ditawarkan untuk meningkatkan kebolehpasaran kaum India berpendapatan
rendah. Peluang keusahawanan juga akan dipertingkatkan melalui kemudahan
kredit mikro. Program untuk memperkasakan wanita serta menangani fungsi
keluarga yang pincang dan isu sosial dalam kalangan belia akan ditambah baik.

Bidang Fokus C:
Memudah Cara M40

Usaha bersepadu akan dipergiat untuk meningkatkan kesejahteraan M40.
Tumpuan akan diberi bagi mempertingkatkan penjanaan pendapatan serta
menambah baik perlindungan kesihatan dan pekerjaan, dan akses kepada
perumahan. Langkah ini akan menyumbang kepada pembangunan masyarakat
yang inklusif dan lebih berdaya tahan.

Strategi C1 | Mempertingkatkan Penjanaan Pendapatan

Strategi C2 Menambah Baik Perlindungan Kesihatan dan
g Pekerjaan, dan Akses kepada Perumahan

Strategi C1.:
Mempertingkatkan Penjanaan Pendapatan

Melonjakkan Pendapatan

Tumpuan akan diberi untuk menggalakkan pendidikan dan pembelajaran
berterusan serta peningkatan kemahiran dan latihan kemahiran semula
dalam kalangan isi rumah M40 bagi meningkatkan pendapatan. Penyertaan
dalam aktiviti keusahawanan dan ekonomi perkongsian menggunakan
platform digital dan portfolio pelaburan yang menjana pendapatan akan
terus digalakkan. Di samping itu, sektor swasta akan digalakkan untuk
menambah baik gaji dan faedah bukan gaji pekerja, seperti perlindungan
penjagaan kesihatan, aturan kerja yang fleksibel dan kemudahan penjagaan
kanak-kanak bagi meningkatkan pendapatan boleh guna M40. Selain itu,
langkah fiskal untuk meningkatkan pendapatan boleh guna juga akan diteroka.

Strategi C2:

Menambah Baik Perlindungan Kesihatan
dan Pekerjaan, dan Akses kepada
Perumahan

Menggalakkan Penyertaan dalam Insurans
Kesihatan dan Pekerjaan

M40 akan terus digalakkan untuk melanggan insurans kesihatan, manakala
pekerja dalam pekerjaan tidak formal digesa untuk mencarum dalam insurans
pekerjaan dan caruman pencen secara sukarela. Dalam hubungan ini, program
kesedaran berkaitan faedah perlindungan insurans akan diperluaskan. Selain
itu, pelepasan cukai pendapatan sedia ada ke atas insurans kesihatan dan
hayat akan disemak semula.




Menyediakan Perumahan Mampu Milik

Lebih banyak sesi libat urus akan dilaksana dengan kerajaan negeri dan sektor
swasta untuk menyediakan perumahan mampu milik yang berkualiti di lokasi
strategik, terutama dalam konurbasi bandar dan kawasan pembangunan
berorientasikan transit. Program perumahan RTO akan diperkukuh bagi
meningkatkan akses kepada perumahan dengan memudah cara ansuran
bulanan yang mampu bayar. Program ini akan meningkatkan daya huni dan
kesejahteraan M40.

Bidang Fokus D:
Mengurangkan Ketidaksamarataan

Usaha menangani ketidaksamarataan memerlukan pemahaman yang
komprehensif terhadap ciri-ciri ketidaksamarataan semasa dan pendekatan
yang holistik untuk mengurangkan perbezaan. Dalam hubungan ini, penekanan
akan diberi dalam menambah baik akses kepada pelbagai peluang dan
memperkukuh perlindungan sosial. Strategi ini akan menyumbang kepada
usaha menangani ketidaksamarataan outcome bagi menggalakkan kesepaduan
sosial dan keadilan untuk semua.

Strategi D1 | Menambah Baik Akses kepada Peluang

Strategi D2 | Memperkukuh Perlindungan Sosial

Strategi D1.:
Menambah Baik Akses kepada Peluang

Meningkatkan Akses kepada Peluang untuk Semua

Infrastruktur dan perkhidmatan asas akan ditambah baik bagi menyediakan
akses yang sama rata kepada peluang yang diperlukan untuk peningkatan
tahap mobiliti sosioekonomi dalam generasi dan antara generasi. Infrastruktur
asas seperti elektrik, air dan telekomunikasi akan dipastikan lebih mudah
diakses merentasi kumpulan sosioekonomi dan lokasi geografi. Selain
itu, pendidikan dan kemahiran akan ditambah baik untuk meningkatkan
keupayaan dan kemampuan. Penjagaan kesihatan yang mampu bayar dan
berkualiti akan digalakkan melalui pendekatan kitaran hayat.

Kajian Separuh Penggal Rancangan Malaysia Kedua Belas

Bab 6: Membangunkan Masyarakat Inklusif dan Lebih Berdaya Tahan 6-29

Menerima Pakai Dasar Ekonomi Inklusif

Dasar inklusif akan terus menjadi tonggak utama dalam pembangunan
sosioekonomi, termasuk dengan menggalakkan pelaburan di kawasan yang
kurang diberi tumpuan serta menyokong PMKS dan aktiviti keusahawanan.
Di samping itu, dasar berkaitan gaji yang adil dan bermakna serta hak pekerja
akan dirangka. Selain itu, pelaburan dalam modal insan akan dipertingkatkan
untuk persediaan kepada pekerjaan dan cabaran masa hadapan.

Menambah Baik Langkah Fiskal

Dasar cukai progresif yang memastikan individu dan syarikat yang
berpendapatan tinggi menyumbang secara lebih berkadaran kepada
masyarakat akan diteroka selaras dengan amalan terbaik antarabangsa. Di
samping itu, pengagihan semula sumber secara cekap akan merapatkan
jurang pendapatan dan menyediakan sumber untuk program sosial. Dalam
hubungan ini, pendekatan progresif dalam melaksanakan subsidi bersasar
akan diterima pakai.

Menggalakkan Keterangkuman Kewangan

Penyediaan perkhidmatan kewangan yang sesuai, berpatutan dan berkualiti
kepada semua lapisan masyarakat akan diperluas bagi meningkatkan
keterangkuman kewangan. Literasi kewangan akan dipertingkatkan dalam
kalangan kanak-kanak dan belia untuk memupuk tingkah laku kewangan
yang baik. Program pendidikan mengenai produk pelaburan dan kewangan
akan dipergiat untuk menggalakkan simpanan dan pengurusan kewangan
yang berhemat.

Strategi D2:
Memperkukuh Perlindungan Sosial

Merangka Dasar berkaitan Perlindungan Sosial

Sistem perlindungan sosial negara akan diperkukuh untuk menyediakan
perlindungan yang bersasar di sepanjang hayat sebagai satu daripada
inisiatif di bawah Anjakan Besar Reformasi Perlindungan Sosial. Dalam
hubungan ini, kajian kolaboratif dengan UNDP yang sedang dilaksana
bertujuan memperkukuh dasar perlindungan sosial untuk pembangunan
dan pertumbuhan inklusif. Kajian ini akan memberi panduan dalam
membangunkan dasar perlindungan sosial negara yang terselaras dan
inklusif serta mempertingkatkan kerangka dasar PDPS. Selain itu, program
pembangunan kapasiti akan dilaksana untuk memperkukuh keupayaan teknikal
dan institusi dalam kalangan penyedia perlindungan sosial yang berkaitan.

Memperkukuh Majlis Perlindungan Sosial
Malaysia

Peranan Majlis Perlindungan Sosial Malaysia (MySPC) akan diperkukuh
dengan mengharmonikan dan mempergiat pelbagai program di bawah teras
bantuan sosial, insurans sosial dan intervensi pasaran buruh. Di samping itu,
program bantuan sosial akan diperkukuh dengan menambah baik penyampaian
perkhidmatan dan pentadbiran, memastikan ketepatan data dan penerima
yang layak serta membolehkan akses kepada data masa nyata. Pemetaan
bagi insurans sosial dan intervensi pasaran buruh akan dilaksana selepas
pemetaan bantuan sosial selesai. Pelaksanaan pemetaan yang lengkap akan
memastikan PDPS berfungsi sebagai gerbang tunggal dan sumber rujukan
utama bagi program perlindungan sosial. PDPS akan disepadukan dengan
PADU bagi menyediakan data rujukan tunggal yang saling kendali.

Bidang Fokus E:
Mencapai Outcome yang Saksama
untuk Bumiputera

Agenda Bumiputera akan kekal menjadi agenda nasional bagi mencapai
pertumbuhan sosioekonomi yang adil, saksama dan inklusif. Strategi yang
akan dilaksana termasuk memperkukuh penyampaian perkhidmatan,
mengembangkan perniagaan Bumiputera dan meningkatkan penciptaan
kekayaan Bumiputera. Usaha juga akan diambil bagi memperkasakan modal
insan dan meningkatkan literasi kewangan serta memastikan pemilikan
ekuiti korporat yang mampan.

)

Strategi E1 | Memperkukuh Penyampaian Perkhidmatan

Memperkasakan Modal Insan dan Meningkatkan
Literasi Kewangan

Strategi E5 Memastikan Pemilikan Ekuiti Korporat yang

Mampan

Strategi E1:
Memperkukuh Penyampaian
Perkhidmatan

Memperkukuh Peranan Agensi Mandat
Bumiputera dan Unit Pemerkasaan Agenda
Bumiputera

Penjajaran semula strategi agensi mandat Bumiputera berdasarkan peranan
dan fungsi asal masing-masing akan memastikan penyampaian perkhidmatan
yang lebih berkesan. Petunjuk prestasi utama (KPI) yang dikongsi bersama
untuk agensi mandat Bumiputera akan diwujudkan bagi tujuan ini. Peranan
dan fungsi TERAJU akan disemak semula sebagai agensi penyelaras utama
bagi agenda Bumiputera. Peranan UPAB di kementerian akan diperkukuh bagi
menambah baik keberkesanan pengawal selia sektor ke arah meningkatkan
penyertaan Bumiputera dalam ekonomi.

Menambah Baik Tadbir Urus Agensi Mandat
Bumiputera

Integriti dan tadbir urus agensi mandat Bumiputera akan terus diperkukuh
melalui inisiatif kerjasama dengan Institut Integriti Malaysia (IIM). Inisiatif
ini akan memanfaatkan program latihan, advokasi dan konsultasi sedia



ada di bawah IIM. Program ini akan membantu agensi mandat Bumiputera
untuk memperoleh pensijilan International Organization for Standardization
(ISO), seterusnya membina kredibiliti dan mendapat kepercayaan daripada
pihak berkepentingan.

Strategi E2:
Mengembangkan Perniagaan Bumiputera

Meningkatkan Daya Saing Perusahaan
Bumiputera

Pelaksanaan dasar carve-out and compete bagi projek pembangunan akan
dipergiat untuk meningkatkan penyertaan dan daya saing perusahaan
Bumiputera. Selain itu, dasar pemisah akan dilaksana bagi memudah
cara peralihan usahawan sedia ada ke tahap yang lebih tinggi, di samping
menyediakan peluang kepada usahawan baharu. Latihan yang bersesuaian
seperti simpan kira, penulisan cadangan perniagaan dan pengurusan aliran
tunai akan dijadikan mandatori kepada usahawan yang memohon pembiayaan
kerajaan. Latihan ini akan meningkatkan set kemahiran usahawan dan
menggalakkan pengurusan kewangan yang teratur

Usahawan Bumiputera juga akan digalakkan untuk memanfaatkan platform
digital dan teknologi kewangan (fintech) untuk perkembangan perniagaan.
Jaguh dalam sektor peruncitan akan dibantu untuk ditempatkan dan
beroperasi di kawasan komersial terkemuka bagi menggalakkan penyertaan
Bumiputera di kawasan tersebut. Koperasi dan dewan perniagaan Bumiputera

akan diperkasakan untuk mengembangkan perniagaan Bumiputera dan
seterusnya membolehkan penyertaan di sepanjang rantaian bekalan.

Menembusi Pasaran Global

Usahawan Bumiputera akan dibantu untuk mematuhi piawaian antarabangsa,
termasuk melalui pensijilan bagi menembusi pasaran global. Langkah ini juga
akan dilaksana untuk meningkatkan penyertaan dalam promosi perdagangan
serta mengenal pasti pasaran baharu bagi produk dan perkhidmatan
Bumiputera. Selain itu, perniagaan Bumiputera akan digalakkan untuk
memanfaatkan perjanjian perdagangan bebas (FTA) melalui kerjasama antara
agensi mandat Bumiputera dan syarikat multinasional terpilih. Kajian akan
dilaksana untuk menilai impak FTA terhadap sosioekonomi Bumiputera dan
mencadangkan dasar intervensi.

Memperkukuh Peranan Kementerian dan Agensi
bagi Menggalakkan Keusahawanan

Kementerian Pembangunan Usahawan dan Koperasi (KUSKOP) diberi
tanggungjawab sebagai penyelaras tunggal program keusahawanan merentas
kementerian dan agensi. Semua program keusahawanan akan dijajarkan
mengikut mandat kementerian dan agensi. Peranan IPT akan diperkukuh
bagi meningkatkan kesedaran dalam kalangan graduan Bumiputera untuk
beralih daripada menjadi pencari pekerjaan kepada pencipta pekerjaan.
Selain itu, IPT akan digalakkan untuk mempertingkatkan kolaborasi dengan
agensi berkaitan bagi memudah cara graduan meneruskan perniagaan
setelah menamatkan pengajian.

Strategi E3:
Meningkatkan Penciptaan Kekayaan
Bumiputera

Mengkaji Semula Dasar Sedia Ada mengenai
Tanah Rizab Melayu

Dasar sedia ada mengenai pembatalan dan penggantian Tanah Rizab Melayu
akan dikaji semula untuk memastikan proses penilaian tanah gantian adalah
setimpal dengan ciri-ciri tanah asal. Di samping itu, kaveat atau sekatan
kepentingan ke atas hak milik tanah akan dikenakan bagi Tanah Rizab Melayu
milik agensi mandat Bumiputera. Selain itu, mekanisme untuk memantau
pindah milik secara langsung dan tidak langsung bagi Tanah Rizab Melayu
kepada kepentingan bukan Melayu akan ditambah baik. Langkah ini akan
memastikan Tanah Rizab Melayu sedia ada adalah terpelihara.

Mengoptimumkan Potensi Wakaf

Potensi wakaf akan dioptimumkan sebagai satu daripada inisiatif di bawah
Anjakan Besar Memperkasa PMKS dan SE. Usaha juga akan dipergiat untuk
melaksanakan pembangunan komersial di atas tanah wakaf yang berpotensi
melalui kerjasama strategik dalam kalangan pihak berkuasa agama Islam
negeri, agensi mandat Bumiputera dan sektor swasta. Di samping itu, entiti
wakaf korporat akan membeli dan menyewakan hartanah komersial kepada
perusahaan Bumiputera Muslim di kawasan utama bagi menjana pendapatan
dan meningkatkan keberadaan perusahaan milik Bumiputera Muslim di
kawasan ini. Langkah ini juga akan dilaksana untuk meningkatkan wakaf
tunai di bawah Yayasan Wakaf Malaysia untuk membiayai lebih banyak
projek sosioekonomi.

Menambah Baik Maklumat Hartanah untuk
Bumiputera Tidak Terjual

Maklumat mengenai hartanah untuk Bumiputera yang tidak terjual
akan dipaparkan di platform dalam talian Unsold Property Inquiry System
Malaysia, di bawah Pusat Maklumat Harta Tanah Negara. Inisiatif ini akan
menyediakan maklumat kepada lebih ramai bakal pembeli Bumiputera.
Selain itu, pelaksanaan dan pemantauan kuota perumahan Bumiputera
sedia ada pada peringkat negeri akan dikaji semula bagi menambah baik
dan memudah cara pemilikan rumah.

Memudah Cara Pemilikan Hartanah Komersial

Program RTO akan diperluas dengan penglibatan lebih banyak agensi mandat
Bumiputera untuk meningkatkan pemilikan hartanah komersial Bumiputera.
Di samping itu, kerjasama antara agensi berkaitan akan diperkukuh untuk
melaksanakan pembangunan hartanah komersial di lokasi terpilih. Kajian
akan dilaksana oleh Pelaburan Hartanah Berhad untuk meneroka potensi
pelaburan dalam hartanah komersial di enam negeri kurang membangun.

Strategi E4:
Memperkasakan Modal Insan dan
Meningkatkan Literasi Kewangan

Meningkatkan Kebolehpasaran Huffaz, OKU dan
Pesalah Juvana

Penyertaan huffaz, OKU dan pesalah juvana Bumiputera dalam pekerjaan
mahir akan dipertingkatkan dengan memperluas program peningkatan
kemahiran dan latihan kemahiran semula. Dalam hubungan ini, program
TVET akan dimanfaatkan untuk menyediakan set kemahiran yang berkaitan
bagi meningkatkan kebolehpasaran. Di samping itu, pelaksanaan program
pemupukan dan pembangunan akan dipergiat untuk membina kemahiran
insaniah yang diperlukan.

Menggalakkan Kesedaran Kewangan

Program pendidikan kewangan akan dilaksana bagi meningkatkan literasi
kewangan dalam kalangan kanak-kanak daripada isi rumah Bumiputera
berpendapatan rendah. Program kesedaran kewangan juga akan ditumpukan
kepada isi rumah Bumiputera yang berpendapatan rendah. Program ini
adalah untuk menggalakkan simpanan persaraan yang mencukupi, khususnya
melalui caruman sukarela dalam KWSP.



Strategi E5:
Memastikan Pemilikan Ekuiti Korporat
yang Mampan

Mempercepatkan Pertumbuhan Pemilikan Ekuiti

Syarikat Bumiputera pasaran pertengahan yang berpotensi tinggi akan
digalakkan untuk memanfaatkan Dana Asas berjumlah RM100 juta dengan
had pelaburan antara RM10 juta hingga RM30 juta di bawah Ekuiti Nasional
Berhad bagi mempercepat pertumbuhan. Mulai tahun 2023, had maksimum
bagi pelaburan ASB dinaikkan daripada RM200,000 kepada RM300,000 untuk
meningkatkan pemilikan ekuiti Bumiputera. Program kesedaran berkaitan
peluang pelaburan ekuiti akan diperluas bagi mempercepat pertumbuhan
pemilikan ekuiti Bumiputera. Selain itu, Program Saham Khas Bumiputera
akan dikaji semula untuk meningkatkan keberkesanan program ini.

Bidang Fokus F:
Meningkatkan Pembangunan
Masyarakat Orang Asli

Usaha akan dipergiat untuk meningkatkan kesejahteraan masyarakat Orang
Asli. Dalam hubungan ini, strategi akan dilaksana, termasuk mempercepat
pembangunan sosioekonomi dan memperkukuh pendidikan sebagai
pemangkin pembangunan. Usaha ini dijangka dapat meningkatkan lagi
pembangunan masyarakat Orang Asli.

Strategi F1 Mempercepat Pembangunan Sosioekonomi

Strategi F2 Memperkukuh Pendidikan sebagai Pemangkin
Pembangunan

Strategi F1.:
Mempercepat Pembangunan
Sosioekonomi

Merangka Pelan Pembangunan Sosioekonomi

Kajian untuk merangka pelan pembangunan yang komprehensif bagi
meningkatkan status sosioekonomi Orang Asli akan disiapkan pada tahun
2025. Kajian ini akan mengemukakan cadangan untuk memperkukuh tadbir
urus dan dasar, merangka pelan tindakan serta menetapkan KPI. Pelan
pembangunan ini akan dijadikan rujukan dalam merancang pembangunan
sosioekonomi Orang Asli.

Meningkatkan Pendapatan

Orang Asli akan digalakkan untuk terlibat dalam perladangan tanaman
komersial, seperti kelapa sawit, getah dan koko melalui penanaman semula
dan peluasan kebun kecil sedia ada untuk meningkatkan pendapatan. Di
samping itu, Orang Asli akan dibantu untuk mengkomersialkan kraftangan
tradisional, hasil hutan dan penternakan lebah sebagai sumber pendapatan
tambahan. Kemudahan pembiayaan mikro dan latihan kemahiran akan
dipertingkatkan bagi membolehkan Orang Asli menceburi perniagaan.

Memperluas Infrastruktur, Perkhidmatan dan
Kemudahan Asas

Usaha akan diperkukuh untuk meningkatkan taraf hidup Orang Asli
dengan menambah baik infrastruktur, perkhidmatan dan kemudahan asas.
Penyediaan air bersih, elektrik dan telekomunikasi akan diperluas dan
dinaik taraf, manakala perumahan dan perkhidmatan penjagaan kesihatan
akan dipertingkat. Kerajaan negeri akan digalakkan untuk memudah cara
penyediaan infrastruktur untuk Orang Asli.

Strategi F2:
Memperkukuh Pendidikan sebagai
Pemangkin Pembangunan

Menambah Baik Pendidikan Orang Asli

Langkah akan dipergiat untuk menambah baik akses kepada ECCE yang akan
membolehkan kanak-kanak masyarakat Orang Asli memperoleh kemahiran
asas membaca, menulis dan mengira (3M). Selain itu, pengajaran yang
inovatif dan kaedah pembelajaran yang bersesuaian akan diguna pakai untuk
meningkatkan kehadiran murid dan outcome pembelajaran. Program Jom
Belajar akan dijajarkan semula untuk meningkatkan literasi murid. Selain itu,
lebih banyak sekolah K9 akan dinaik taraf kepada K11 bagi menyediakan
11 tahun persekolahan kepada murid di kawasan pedalaman. Usaha ini
akan membolehkan lebih ramai murid Orang Asli melanjutkan pelajaran ke
peringkat pendidikan tertiari dan seterusnya menjamin peluang pekerjaan
yang lebih baik.

Program Membawa Sekolah ke Komuniti akan diperkenalkan melalui
kerjasama melibatkan Kerajaan, universiti dan CSO. Program Kelas Komuniti
akan diteruskan bagi memastikan golongan dewasa dapat menguasai
kemahiran asas 3M. Program pendidikan sedia ada akan ditambah baik
dengan memperluas akses kepada TVET dan pendidikan tertiari.

Bidang Fokus G:
Memperkasakan Kumpulan Sasar
Khusus

Pelbagai inisiatif akan dilaksana bagi memenuhi keperluan kumpulan sasar
khusus dalam membangunkan masyarakat inklusif yang lebih baik. Keutamaan
akan diberi dalam meningkatkan kesejahteraan kanak-kanak, membangunkan
belia yang dinamik, berdaya tahan dan berdaya saing serta memperkasakan
wanita. Usaha akan dipergiat untuk meningkatkan kesejahteraan warga
emas, memperkasakan OKU dan memperkukuh institusi keluarga.

)

Strategi G1 | Meningkatkan Kesejahteraan Kanak-kanak

Membangunkan Belia yang Dinamik, Berdaya

Tahan dan Berdaya Saing

Strategi G6
-—

Memperkukuh Institusi Keluarga

Strategi G1:
Meningkatkan Kesejahteraan Kanak-
Kanak

Menambah Baik Tadbir Urus bagi Perkembangan
dan Perlindungan Kanak-Kanak

Dasar Kanak-Kanak Negara akan disemak semula bagi membangunkan
dasar yang lebih komprehensif, manakala pelan tindakan akan dibangunkan
bagi memastikan kelangsungan hidup, perlindungan, perkembangan
dan penyertaan kanak-kanak. Jabatan pembangunan kanak-kanak akan
ditubuhkan bagi menyediakan perkhidmatan sokongan yang komprehensif
kepada kanak-kanak. Laluan khas bagi kanak-kanak lepasan institusi JKM
akan dikaji bagi memastikan peluang pendidikan dan kerjaya yang lebih
baik melalui kerjasama strategik melibatkan sektor swasta dan institusi
kewangan. Langkah untuk menangani masalah bantut akan dipergiat dengan
memperluas program pemakanan ke pusat ECCE. Di samping itu, peranan
dan bilangan pegawai pelindung kanak-kanak dan pegawai akhlak akan
dipertingkat bagi memastikan keselamatan dan kesejahteraan kanak-kanak



yang didera dan diabaikan. Di samping itu, pasukan khusus akan ditubuhkan
untuk membasmi pornografi kanak-kanak dan memberkas pelaku melalui
kerjasama dengan pelbagai agensi.

Strategi G2:
Membangunkan Belia yang Dinamik,
Berdaya Tahan dan Berdaya Saing

Memperkukuh Pembangunan dan Penyertaan
Belia

Pelan kebangsaan mengenai pemerkasaan ekonomi belia dengan tumpuan
untuk meningkatkan kebolehpasaran belia akan dilancarkan dalam tempoh
akhir RMKe-12. Kajian bagi mengenal pasti profil belia yang berada
dalam kategori bukan dalam pekerjaan, pendidikan atau latihan (NEET)
akan dilaksana untuk melibatkan semula kumpulan ini dalam masyarakat.
Penganjuran program di bawah inisiatif Rakan Muda fasa baharu akan
ditingkatkan dengan kerjasama pelbagai pihak berkepentingan untuk
membangunkan dan menyerlahkan potensi belia. Selain itu, lebih banyak
program akan dilaksana untuk meningkatkan literasi berkaitan demokrasi
dalam kalangan belia. Pembangunan dan perkongsian data granul mengenai
penyertaan belia dalam program dan inisiatif kerajaan akan diwajibkan kepada
semua kementerian dan agensi bagi membolehkan pelaporan, analisis dan
penggubalan dasar pembangunan belia yang lebih tepat.

Strategi G3:
Memperkasakan Wanita

Memperkukuh Tadbir Urus bagi Pemerkasaan
Wanita

Gender focal team yang diketuai oleh Gender Focal Point akan ditubuhkan di
semua kementerian sebagai usaha bagi mengarus perdana gender dalam
penggubalan dan pelaksanaan dasar. Program advokasi akan dipergiat dan
tribunal akan ditubuhkan di bawah Akta Antigangguan Seksual 2022 [ Akta
840 ]. Selain itu, potensi industri penjagaan kanak-kanak, OKU dan warga
emas akan diteroka untuk meningkatkan kualiti penjagaan yang diperlukan
dalam keluarga. Usaha ini akan menggalakkan penyertaan lebih ramai wanita
dalam pasaran buruh dengan matlamat untuk mencapai sasaran 60% kadar
penyertaan dalam tempoh 10 tahun.

Strategi G4:
Mempertingkatkan Kesejahteraan Warga
Emas

Memperkukuh Penjagaan dan Sokongan kepada
Warga Emas

Perundangan untuk memastikan hak dan perlindungan warga emas akan
diperkenalkan. Program dan perkhidmatan pembangunan geriatrik akan
dipergiat bagi memenuhi keperluan warga emas yang semakin meningkat.
Latihan untuk penjaga akan dipertingkatkan dan profesion bagi pekerja
perkhidmatan sosial akan diiktiraf. Kajian akan dilaksana untuk membangunkan
rangka tindakan masyarakat menua sebagai persediaan Malaysia menghadapi
negara tua. Selain itu, ketersediaan kemudahan awam sedia ada, terutama
di kawasan luar bandar akan dikaji untuk dijadikan pusat untuk menjalankan
aktiviti warga emas dalam menggalakkan kehidupan aktif dan produktif.

Strategi G5:
Memperkasakan Orang Kurang Upaya

Menyokong Keperluan Orang Kurang Upaya

Akta Orang Kurang Upaya 2008 [ Akta 685 ] akan dipinda bagi memperkukuh
pemerkasaan dan meningkatkan perlindungan hak OKU. Advokasi awam
mengenai kepentingan pendaftaran OKU akan dipertingkatkan bagi
membolehkan OKU mendapat perkhidmatan yang bersesuaian dengan
keperluan dan membantu Kerajaan dalam perancangan dasar untuk OKU.
Program jangkauan akan diperluas, terutama di kawasan luar bandar, bagi
menambah baik akses kepada maklumat mengenai bantuan dan perkhidmatan
untuk OKU. Di samping itu, maklumat mengenai pencari kerja dalam
kalangan OKU akan disepadukan dalam portal MyFutureJobs, manakala
prosedur operasi standard (SOP) pengambilan dalam perkhidmatan awam
akan ditambah baik bagi meningkatkan peluang pekerjaan.

Strategi Gé:
Memperkukuh Institusi Keluarga

Membina Institusi Keluarga yang Kukuh

Dasar Keluarga Negara dan pelan tindakan berkaitan akan dikaji semula
untuk memastikan perspektif keluarga dalam pembangunan sosioekonomi
terus ditambah baik bagi membina institusi keluarga yang kukuh. Kursus pra
perkahwinan sedia ada akan disusun semula dengan memberi tumpuan kepada
peranan, tanggungjawab dan hak suami dan isteri serta realiti perkahwinan
dan kehidupan berkeluarga. Kursus pasca perkahwinan anjuran agensi
kerajaan dan CSO akan ditambah baik. Selain itu, akses kepada perkhidmatan
kesihatan reproduktif akan diperluas dan pelaksanaan program kesihatan
reproduktif dan pendidikan sosial akan dipergiat. Program perancang keluarga
kebangsaan akan disemak semula untuk memperkukuh kualiti kehidupan
keluarga. Program kekeluargaan akan dipergiat bagi memupuk nilai murni
dan dijajarkan dengan nilai teras Malaysia MADANI.

Bidang Fokus H:
Memperkukuh Dasar dan
Penyampaian Perkhidmatan

Dasar dan penyampaian perkhidmatan akan diperkukuh untuk perancangan
dan pelaksanaan yang holistik bagi membangunkan masyarakat yang inklusif
dan lebih berdaya tahan. Strategi memperkukuh dasar sosioekonomi dan

mengintegrasi data bagi penyampaian perkhidmatan berasaskan bukti akan
dilaksana. Strategi ini akan menyumbang kepada penggubalan dasar dan
bantuan bersasar yang lebih baik untuk meningkatkan kesejahteraan rakyat.

Strategi H1 | Memperkukuh Dasar Sosiekonomi

Strategi H1:
Memperkukuh Dasar Sosiekonomi

Menambah Baik Dasar dan Pengukuran Outcome
Sosioekonomi

Dasar dan pengukuran outcome sosioekonomi akan ditambah baik untuk
dijadikan panduan yang lebih jelas dalam perancangan dan pelaksanaan
program sosioekonomi untuk rakyat. Dasar menyeluruh bagi menangani
kemiskinan pada peringkat nasional akan digubal untuk menggalakkan
kesinambungan dasar dan penyelarasan dalam kalangan kementerian dan
agensi. Di samping itu, dimensi dan petunjuk bagi mengukur ketersisihan
isi rumah dalam MPI akan ditambah baik. Kategori pendapatan isi rumah
akan disemak semula untuk bantuan bersasar yang lebih tepat.

Kajian sedang dilaksanakan untuk membangunkan rangka kerja yang
komprehensif bagi memahami tahap, evolusi dan faktor yang menyumbang
kepada ketidaksamarataan secara keseluruhan di Malaysia. Pelbagai ukuran
ketidaksamarataan selain daripada pekali Gini akan diteroka. Pengukuran ini
bukan sahaja akan menumpukan kepada jurang outcome kewangan tetapi
juga aspek yang lebih luas mengenai ekonomi dan peluang. Syor daripada
kajian ini akan digunakan sebagai panduan bagi penggubalan dasar untuk
memantau dan menangani ketidaksamarataan.

Mewujudkan Rujukan Data Tunggal

PADU yang merupakan pangkalan data tunggal baharu akan mengintegrasikan
semua pangkalan data, termasuk PDPS, eKasih dan Sumbangan Tunai
Rahmah. PADU akan digunakan untuk analitis data raya dan keputusan dasar
berasaskan bukti. PADU juga akan digunakan sebagai rujukan utama untuk
bantuan sosioekonomi yang merangkumi program pembasmian kemiskinan
dan subsidi bersasar.



Kesimpulan

Dalam tempoh kajian semula RMKe-12, pelbagai usaha telah dilaksanakan bagi mencapai
outcome pembangunan yang lebih saksama dan meningkatkan kesejahteraan rakyat
secara keseluruhan, selari dengan prinsip pembangunan inklusif, iaitu tiada sesiapa yang
tertinggal. Strategi utama yang dilaksana adalah termasuk menangani kemiskinan dan
ketidaksamarataan daripada pelbagai dimensi, meningkatkan kuasa beli dan menambah
baik taraf hidup. Walau bagaimanapun, isu dan cabaran terus wujud yang sebahagiannya
diburukkan lagi oleh polikrisis. Dalam tempoh akhir RMKe-12, usaha akan dipergiat
untuk menangani isu dan cabaran dalam membangunkan masyarakat yang inklusif dan
lebih berdaya tahan. Dalam hubungan ini, strategi akan menjurus kepada menambah baik
kesejahteraan pelbagai dimensi bagi golongan miskin, isi rumah mudah terjejas, Bumiputera,
Orang Asli dan kumpulan sasar khusus. Langkah ini adalah seiring dengan aspirasi untuk
meningkatkan darjat hidup rakyat.







